
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ
ՆՈՅԵՄԲԵՐԻ 14-Ի N 1576-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Համաձայն ՀՀ կառավարության 14.11.2019թ. թիվ 1576-Ա որոշման՝ ՀՀ Գեղարքունիքի մարզ, Ճամբարակի համայնք, Տիգրան Մեծի փողոց 17/1 հասցեում գտնվող 841.6 քառ. մետր մակերեսով փորձարարական կենտրոնի շենքը և դրա զբաղեցրած, օգտագործման ու սպասարկման համար անհրաժեշտ 0.13 հա հողամասը 5 տարի ժամկետով, անհատույց օգտագործման իրավունքով հանձնվել է «Սոցիալական երկխոսություն» սոցիալական հասարակական կազմակերպությանը՝ իր կողմից ներկայացված ծրագրին համապատասխան գործունեություն իրականացնելու համար:
	Համաձայն «Սոցիալական երկխոսություն» սոցիալական հասարակական կազմակերպության կողմից ներկայացված ծրագրի՝ այն ամբողջությամբ ֆինանսավորվելու էր Վորլդ Վիժն Ինթերնեյշնլ բարեգործական կազմակերպության կողմից:
[bookmark: _GoBack]	Հաշվի առնելով վերոգրյալը և այն, որ ներկայումս էլ ծրագիրն ամբողջությամբ իրականացվում է Վորլդ Վիժն Ինթերնեյշնլ միջազգային բարեգործական կազմակերպության ֆինանսավորմամբ և վերջինս Հայաստանում արդեն հիմնադրել է «Վորլդ Վիժն Հայաստան» երեխաների պաշտպանության հիմնադրամը, որը ՀՀ աշխատանքի և սոցիալական հարցերի նախարարության կողմից հավաստագրվել է Ճամբարակի տարածքում երեխաների սոցիալական հոգածության ծառայություններ մատուցելու համար, «Սոցիալական երկխոսություն» սոցիալական հասարակական կազմակերպությունն ու «Վորլդ Վիժն Հայաստան» երեխաների պաշտպանության հիմնադրամը դիմել են ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ «Սոցիալական երկխոսություն» սոցիալական հասարակական կազմակերպության հետ կնքված ոչ բնակելի տարածքի անհատույց օգտագործման պայմանագրում կողմի փոփոխություն կատարելու և պայմանագրի ժամկետը ևս 5 տարով երկարաձգելու խնդրանքով՝ անշարժ գույքի նկատմամբ անհատույց օգտագործման իրավունքը փոխանցելով «Վորլդ Վիժն Հայաստան» երեխաների պաշտպանության հիմնադրամին: 
	Հիմք ընդունելով վերոգրյալը և «Վորլդ Վիժն Հայաստան» երեխաների պաշտպանության հիմնադրամի կողմից ներկայացված ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերի պահանջներին համապատասխան ծրագիրը՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն մշակել է «Հայաստանի Հանրապետության կառավարության 2019 թվականի նոյեմբերի 14-ի N 1576-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը։
«Հայաստանի Հանրապետության կառավարության 2019 թվականի նոյեմբերի 14-ի N 1576-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից, մասնավորապես. Պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց անհատույց օգտագործման  տրամադրման միջոցով ապահովվելու են տվյալ գույքի հիմնանորոգումը և վերակառուցումը։ 





